Verkefnisstjóri: Guðný Björk Eydal, dósent í félagsráðgjöf Háskóla Íslands

Umönnun og atvinnuþátttaka foreldra barna 3 ára og yngri- Hvaða áhrif hafa lög um fæðingar- og foreldraorlof haft?
Meginmarkmið:

Meginmarkmið rannsóknarinnar er að meta áhrif hinna laga um fæðingar-og foreldraorlof (nr. 95/2000), með því að bera saman hvernig foreldrar ungra barna hafa hagað atvinnuþátttöku og umönnun barna sinna annars vegar áður en lögin tóku gildi og hins vegar eftir að þau tóku að fullu gildi árið 2003.

Meginmarkmiði má skipta upp í eftirtalin undirmarkmið:

(1) Að afla þekkingar á því hvernig íslenskir foreldrar höguðu atvinnuþátttöku og deildu með sér ábyrgð á umönnun barna sinna eftir að lög um fæðingar- og foreldraorlof komu að fullu til framkvæmda.

(2) Að meta áhrif hinna nýju laga með því að bera niðurstöður saman við sambærilega mælingu sem framkvæmdar voru árið 2001, áður en hin nýju lög komu til framkvæmda.

(3) Að öðlast þekkingu á aðstæðum íslenskra barnafjölskyldna en hérlendis er atvinnuþátttaka foreldra ungra barna og fæðingartíðni með því hæsta sem gerist í Evrópu.

Nýnæmi rannsóknarinnar felst fyrst og fremst í því að unnt verður að meta áhrif laga um fæðingar-og foreldraorlof með því að bera þau gögn sem hér verður aflað við sambærileg gögn sem umsækjandi aflaði áður en hin nýju lög tóku gildi. Gagna var aflað spurningarkönnun meðal foreldra sem eignuðust fyrsta barn sitt árið 1997 og 2003.  Spurt var hvernig þeir höguðu samþættingu atvinnu og umönnunar á tímabilinu ári fyrir fæðingu og þar til barnið náði þriggja ára aldri. Seinni könnunin var framkvæmd vor 2007 en þá höfðu öll börn foreldra sem nutu fullra réttinda samkvæmt lögum um fæðingar-og foreldraorlof náð þriggja ára aldri.

Rannsóknin er einnig styrkt af Vísindasjóði Rannís og Vísindasjóði HÍ.

Niðurstöður verða birtar á haustmisseri 2008 og vormisseri 2009.

